
 
 

VENDIM 

 

Data e miratimit: 23 tetor 2014 

 

Lënda nr. 319/09 

 

Nevenka RISTIQ 

 

kundër 

 

UNMIK-ut  

 

Paneli Këshillëdhënës për të Drejtat e Njeriut, më 23 tetor 2014, 

me pjesëmarrjen e këtyre anëtarëve: 

 

Marek Nowicki, kryesues 

Christine Chinkin 

Françoise Tulkens 

 

Të ndihmuar nga 

 

Andrey Antonov, zyrtar ekzekutiv  

 

Pasi mori parasysh kërkesën për rishikim të mendimit të Panelit të 30 majit të vitit 

2014, të paraqitur në pajtim me rregullën 46 të Rregullores së punës, 

 

Pas shqyrtimit të vëmendshëm, duke përfshirë edhe shqyrtimin përmes mjeteve 

elektronike, në pajtim me rregullën 13 § 2 të Rregullores së punës, vendos si në vijim:  

 

 

I. PROCEDURAT PARA PANELIT 

 

1. Më 30 maj 2014, Paneli dha mendimin e vet për ankesën e znj. Nevenka Ristiq, 

duke konstatuar shkelje të nenit 6, dhe gjithashtu të nenit 14 në lidhje me nenin 6 

të Konventës Evropiane për të Drejtat e Njeriut. 

 

2. Më 3 qershor 2014, mendimi iu dërgua Përfaqësuesit Special të Sekretarit të 

Përgjithshëm (PSSP). 

3. Më 25 qershor  2014, mendimi iu dërgua ankueses dhe u vendos në faqen e 

internetit të Panelit. 

 

4. Më 2 korrik 2014, mendimi u bë publik në faqen e internetit të Panelit. 

 

5. Përmes memorandumit të tij për Panelin të 10 shtatorit të vitit 2014, PSPP-ja 

konsiderohet se i kërkon Panelit të rishikojë mendimin e lartpërmendur. 

 

 

II.  FAKTET 

 

6. Paneli i referohet mendimit të vet të 30 majit të vitit 2014 për një përshkrim të 

fakteve relevante (§§ 11 - 18). Rasti ka të bëjë me ankesën për mungesë të 

gjykimit të drejtë dhe diskriminim në procedurat para Dhomës së Posaçme të 

Gjykatës Supreme të Kosovës për çështjet e lidhura me Agjencinë Kosovare të 

Mirëbesimit. 

 

 

III. LIGJI 

 

7. Në pajtim me nenin 17.3 të Rregullores së UNMIK-ut nr. 2006/12 mbi themelimin 

e Panelit Këshillëdhënës për të Drejtat e Njeriut, PSSP-ja e ka “autoritetin 

ekskluziv dhe lirinë e veprimit për të vendosur nëse do të veprojë për të gjeturat e 

Panelit Këshillëdhënës”, dhe se në pajtim me nenin 17.4 të Rregullores së njëjtë, 

vendim i PSSP-ë bëhet menjëherë publik. 

 

8. Sipas rregullës 46 § 1 të Rregullores së punës (RreP), “një palë mundet, në rast të 

zbulimit të një fakti, i cili sipas natyrës së tij mund të ketë ndikim vendimtar dhe i 

cili, kur vendimi apo mendimi është dhënë, ka qenë i panjohur për Panelin dhe nuk 

ka mundur me arsye të jetë i njohur për atë palë, të kërkojë nga Paneli, brenda një 

periudhe prej një muaji pasi ajo palë siguroi njohuri për faktin, që të rishikojë 

vendimin apo mendimin”.  

 

 

IV. SHQYRTIMI I KËRKESËS PËR RISHIKIM 

 

A. Parashtresa 

 

9. Përmes memorandumit të datës 10 shtator 2014, drejtuar zyrtarit ekzekutiv të 

Sekretariatit të Panelit, PSSP-ja informoi Panelin se mendimi për këtë rast “iu 

kthye [Panelit] për rishqyrtim të tij dhe qartësim” për sa i përket një numri 

çështjesh. 

 

10. Paneli e konsideron këtë memorandum si një kërkesë për rishikim, e paraqitur në 

pajtim me Rregullën 46 § 1 të RreP, dhe vazhdon me shqyrtimin e tij të mëtejmë. 

B. Vlerësimi i Panelit 

 

11. Paneli rikujton se mendimi i vet për këtë rast iu dorëzua UNMIK-ut më 3 qershor 

2014. Paneli thekson se kërkesa për rishikim mban datën 10 shtator 2004. Sipas 

rregullës 46 § 1 të RreP së Panelit, një kërkesë për rishikim duhet të dorëzohet 

“brenda një periudhe prej një muaji, pasi ajo palë siguroi njohuri për faktin”. Në 

rastin aktual, kërkesa është paraqitur më shumë se tre muaj nga koha kur UNMIK-

u u informua për mendimin, e që është qartë jashtë afatit të paraparë kohor.  

 

12. Paneli thekson se një kërkesë për rishikim nuk është e barasvlershme me një 

ankesë. Sipas rregullës 46 § 1 të RreP, një rishikim lejohet në rrethana shumë të 

kufizuara, në mënyrë specifike ku një palë në një ankesë zbulon një fakt i cili 

mundet, sipas natyrës së tij, të ketë pasur një ndikim vendimtar, dhe i cili ka qenë i 

panjohur për Panelin dhe nuk ka mundur me arsye të jetë i njohur për atë palë në 

kohën kur vendimi është dhënë. Në rastin aktual, PSSP-ja nuk i referohet ndonjë 

fakti të ri vendimtar dhe influencues që ka qenë i panjohur për Panelin në 

momentin e marrjes së vendimit nga ana e tij. 

 

13. Paneli konstaton se kërkesa e PSSP-së nuk përmbush kushtet e përcaktuara në 

rregullën 46 § 1 të RreP (shih Paneli Këshillëdhënës për të Drejtat e Njeriut 

[PKDNJ], Tariq, nr. 01/06, vendimi i 9 majit të vitit 2008; PKDNJ, Patrnogiq, nr. 

294/09, vendimi i 12 majit të vitit 2011). 

 

14. Prandaj, Paneli konstaton se nuk ka asnjë arsye për të rishikuar vendimin e tij të 30 

majit të vitit 2014. 

 

 

 

PËR KËTO ARSYE, 

 

Paneli, unanimisht, 

 

 

HEDH POSHTË KËRKESËN PËR RISHIKIM.  

 

 

 

 

Andrey Antonov       Marek Nowicki 

Zyrtar ekzekutiv        Kryesues 

 


